
Mavzu: O`quvchilarda og`zaki va yozma nutqni o`stirish

Nutq insonga berilgan buyuk tuhfadur. Nutq tufayli inson fikrlash va uni bayon qilish imkoniga ega bo`ladi. Mutafakkir shoir Alisher Navoiy ham nutq tufayli inson hayvondan ustunlikka erishganligini o'z misralarida ta'kidlaydi. Insonning yetuklikka erishishida nutqning o'rni beqiyosdir. Shuning uchun ham har bir shaxs nutqining shakllanishiga bolalikdanoq katta e'tibor qaratilgan. Bola dunyoni so'z bilan qabul qiladi, dunyoga so'z orqali kirib boradi. Dastlab oilada, so`ng maktabgacha ta'lim muassasasida, keyin maktabda son-sonoqsiz so'zlar majmui bilan tanishib boradi.

Maktab o'quvchilari nutqini o'stirish ona tili va adabiyot fanlarining bosh maqsadlaridan sanaladi.

Ona tili va adabiyot darslarida o'quvchilar og'zaki va yozma nutqini o'stirishda bir qator usullardan foydalanish maqsadga muvofiqdir. Jumladan:

1. Darslarda lug'at, so'z ustida ishlash. Ona tilimizning asosi lug'at, adabiyotimizning birinchi ustuni tildir. Sbunday ekan, o'quvchilar so'z ustida qancha ko'p ishlasa, so'z boyligi shuncha oshadi. Masalan, adabiyot darslarida mumtoz adabiyot namunalari bilan tanishish jarayonida bugungu kunda muomalada kam qo'llanuvchi yoki umuman iste'moldan chiqib ketgan so'zlar ustida ishlash yoki ona tili darslarida mavzuga doir mashqlar bajarish jarayonida izohli , imlo va boshqa lug`at turlaridan o'rinli foydalanish maqsadga muvofiqdir.
2. “So'z qoliplari ustida ishlash” .Bunda fonetika bo`limida jarangli va jarangsiz undoshlar yoki bir-biriga yaqin bo`lgan u-o`,i-e,о-а unlilar jufti bilan farqlanuvchi hosilalar ustida ishlash maqsadga muvofiqdir. Masalan, u-o unlili so'zlar juftlarini topishni o'quvchilarga topshiriq sifatida berish ular nutqining ravon va go’zal bo'lishiga ma'lum darajada ta'sir etadi:

Leksikologiya bo`limini  o'rganishda ko`p ma'noli  so'zlar,  shakldosh va qarama-qarshi ma'noli so`zlar, uyadosh so'zlar qoliplarini hosil qilish o'quvchilar og`zaki va yozma nutqini oshirib boradi. Masalan: uzoq-yaqin, katta-kichik, tez-sekin.

3.Darslarda o'yinlardan foydalanish. Mavzuga mos ravishda dars jarayonida “Kim o'zar”, “Topqirlar va zukkolar”, “Berkinmachoq” kabi oyinlardan foydalanish ham o'quvchilar zehnini charxlaydi, nutqini o`stiradi.Masalan, morfalogiya bo’limini o'rganish jarayonida “Qaysi guruh ко’proq sifat ishtirokida gap tuzadi”, “Tasvir asosida matn tuzaman va so'z turkumlarini aniqlayman” kabi mavzularda “Topqirlar va zukkolar” oyinini  o`tkazish samaralidir.

4.
Darslarda ilg'or pedagogik texnologiya usullaridan foydalanish.

Ilgor pedagogik texnologiyaning juda ko`р usullari bor. Jumladan, “Aqliy hujum”, “Kichik guruhlarda ishlash”, “Sinkveyn”, “B,B,B” usuli (bilar edim, bilishni xohlamayman, bilib oldim), “Menga oxirgi so'zni bering”, “Test”, “Tanqidiy tafakkur”, “Nuqtayi nazaring bo`lsin”, “Har kimga har kim o'rgatadi” kabi usullardir. Bu usullar dars sifatini oshirish bilan birga o'quvchilarda mustaqil fikrlash, og'zaki va yozma nutqning o'sishini ta'minlaydi. Ulardan “Tanqidiy tafakkur” usulini qo'llash:
a) o'quvchilarga muhokama xarakteridagi muammo qo'yilib, u yuzasidan savollar beriladi;
b) o'quvchiga o'z nuqtayi nazari, fikrini ishlab chiqishi uchun imkoniyat va fursat beriladi;
c) o'quvchi o`z fikrini asoslaydi;
d) o'qituvchi ko`rib chiqilayotgan masala yuzasidan boshqa fikrda bo`lgan o'quvchilarga so'zlash imkoniyatini beradi;
e) o'qituvchi o'quvchilar bilan birgalikda har xil nuqtayi nazarlarni muhokama qilish vositasida barcha fikrlarni tahlil qilib chiqadi.
5.
Didaktik materiallardan foydalanish.

Turli ko'rgazmali qurollar, tarqatma materiallar, testlar, rasmlardan dars jarayonida foydalanish ham o'quvchida mavzu yuzasidan o'zlashtirishni oshirish bilan birga, yozma va og'zaki nutqning o'sishiga ham asos bo`ladi.

6.Darsda axborot texnologiyalaridan foydalanish. So'nggi yillarda axborot texnalogiyalari, xususan , kompyuter insoniyat hayotining barcha jabhasiga kirib borib , o'zining qulay va afzal jihatlarini namoyon qildi. Jumladan , ta'lim sohasida ham bilim berish va baholash vositasi sifatida axborot texnalogiyalarining ahamiyati oshdi. Shu sababli darslarda ulardan o'rinli foydalanish orqali o'quvchi bilimi , saviyasi , nutqini oshirish imkoniyatlari paydo bo'ldi. Darslarda axborot texnalogiyalardan foydalanishning quyidagi usullarini qo'llash mumkin:
a) elektron darslik va qo`llanmalardan foydalanish;
b) o'qituvchilar mavzu ma'ruzasining video shaklidan foydalanish;

c) adabiyot darslarida karaoke usullaridan foydalanish. Bunda ifodali she'r o'qish uchun ushbu usuldan foydalanish mumkin. O'quvchi oldin ifodali o'qilgan she'r, g'azalni eshitib ko'radi, so'ng o'zi o'qiydi va komputer  tomonidan baholanadi.

d)
yozuvchi      va
adabiyotshunos      olimlar      bilan      o'tkazilgan uchrashuvlar yoki adabiy kechalarning videotekasidan foydanish;

e)
maktablararo on- line forum va konfirensiyalar tashkil qilish . Agar internetda o'quvchilar uchun on-line forum konfrirensiyalar tashkil qilinsa,ularning adabiyot borasidagi bilimlari oshishi va mustahkamlanishi,mustaqil mushohada yuritishi hamda o'zaro fikr almashtirishga imkoniyat yaratiladi.

Xulosa qilib shuni aytish joizki, adabiyot va ona tili darslarida o'quvchilar og'zaki va yozma nutqini o`stirish doimiy dolzarb muammo bo`lib qolaveradi. Shunday ekan, bu muammoni bartaraf etishning yangi usullarini   izlab topish va  tatbiq etish lozim.

Foydalanilgan adabiyotlar: 

l.Komila Usmonova "Adabiy ta'limda ilg'or pedagogik texnologiyalar". 

2.Tursunoy Ziyodova "O`quvchilarni mustaqil fikrlashga o'rgatish". 

3.Innavatsion texnalogiyalar yordamida ta'lim samaradorligini oshirish yo'llari.

4.Zulfiya Usmonova "Adabiyot o'qitishda axborot texnologiyalaridan foydalanish imkoniyati".

Мавзу: Адабиёт дарсларида ўқувчилар билимидаги бўшлиқни аниқлаш ва бўшлиқни тўлдириш методикаси

   Адабиёт дарсида ўқувчилар эгаллаши лозим бўлган билим, кўникма, малака шаклларини синфлар кесимида тўлиқ ўрганиб олиш бўшлиқни аниқлаш ва уни тўлдиришнинг асосий мезони ҳисобланади. Мисол тариқасида 9-синф адабиёт дарсини ўқитишда ўқувчи билиши лозим бўлган билим, ўрганиши керак бўлган кўникма ва эгаллаши лозим бўлган малакаларни оламиз:
    Билиши лозим:
 1.«Алпомиш» достони ҳақида назарий маълумотни;

2.Носириддин Бурхониддин Рабғузий ҳақида маълумот беришни;

3.Алишер Навоий асарлари ҳақида билиши;

4. З.М. Бобур лирикасини ёд билиши;

6. Мемуар асар нима эканлигини билиши;

7. Б.Машраб ижоди ва фаолияти ҳақида билимга эга бўлиши;

8. А. Қодирий ижоди ва фаолияти ҳақидаги назарий билимга эга бўлиши ва

бошқалар.
Шаклланиши лозим бўлган кўникмалар:

1.«Алпомиш» достонидаги образларни тасниф қилиш;

2. Носириддин Бурхониддин Рабғузий ҳақида, асарларини таҳлил  қилиш ва батафсил маълумот бериш;

3.Алишер Навоий асарларини таҳлил қила олиши;

4. З.М. Бобур лирикасининг маъно- мазмунини айтиб бера олиши;

6. Мемуар асар воқеаларини гапириб бера олиши;

7. Б.Машраб ижоди ва фаолиятини давр воқеаларига таққослаб гапириш кўникмаси шаклланиши;

8. А. Қодирий ижоди ва фаолияти ҳақида таҳлилий назарияни гапириб бериш кўникмаси.
Эгалланиши лозим бўлган малакалар:

1.«Алпомиш» достонини таҳлил қилиш ва достон ҳақида ўз фикр- мулоҳазаларини билдириш;

2. Носириддин Бурхониддин Рабғузий ҳақида,  асарларини таҳлил қилиш ва асар суюжетидаги ўзига хосликни аниқлаш;

3.Алишер Навоий асарларидаги лирик қаҳрамон кечинмаларини идрок этиш ва ўз тилида равон баён этиши;

4. З.М. Бобур лирикасини таҳлил қилиш;

6. Мемуар асар воқеаларини гапириб бера олиши ва бошқа манбаларда келтирилган тарихий воқеа-ҳодисалар билан қиёслай олиши;;

7. Б.Машраб ижодини таҳлил қила олиши;

8. А. Қодирий ижодини таҳлил қилиш назариясига эга бўлиши.
   Ўқувчи билимидаги бўшлиқни аниқлаш учун бугунги кунда турли восита ва манбалардан фойдаланилмоқда, жумладан: тест, ёзма иш, оғзаки суҳбат, тренинг машғулотлар ... Ўқувчилар билимидаги бўшлиқни тўлдириш учун эса дарсдан ташқари тўгараклар ташкил этиш, қўшимча дарсларни ўтиш, ўқувчилар билан индивидуал шуғулланиш, фан тадбирларини ташкил этиш кабилар мақсадга мувофиқдир. Бу жараённи, албатта, амалда синаб кўргансиз. Сизга энг қулай вариант тест эканлигини, жадвални тўлдирсангиз, о –лар сони бўйига бўш ўзлаштирилган мавзуларни, энига эса бўш ўзлаштирган ўқувчини аниқлаб бериши янгилик эмас. Ёзма ишда эса ўқувчининг ёзма нутқидаги камчиликлар, имло хатолари ва ёзув кўникмаси аниқланади.

Сиз бор -йўғи хатолар устида ишлайсиз, аммо бугунги кунда ўқувчиларнинг ёзув кўникмаси ва образли фикрлашларида она тили ва адабиёт дарсларида жиддий муаммолар борлиги сизни бефарқ қолдирмоқда. Ёзма иш жараёнида аниқланган бўшлиқларни тўлдириш учун энг қулай методика-бу  ЛУҒАТ ДИКТАНТдир. Ўқувчиларимизнинг Х ва Ҳ ҳарфи иштирок этувчи сўзларда, Д ва Т ҳарфи сўз охирида тугайдиган сўзларда, У ва Ў ҳарфи, Ж ва Ч ҳарфлари қатнашувчи сўзларда жиддий муаммоларга дуч келишини яхши биласиз. Она тили ва адабиёт ўқитувчисининг кундалиги, луғат дафтари ёки кўрсатиш диктанти бўлиши шарт.

Масалан:

Ҳасса                             Хат

Ҳордиқ                            Хабар

Ҳамом                             Хиёнат

Ҳаёт                                 Халқ
Ҳамиша                           Хасис

Ҳижрон                            Хартум

Ҳимоя                               Хазон

каби сўзлардан ташкил топган луғат диктантларни ҳар дарсда 5 минут давомида олинса ва ўргатиб борилса ёки қоғозга бола ёши ва психологиясига мос равишда 10-15-17-сўздан иборат гап бир ўқиб олгунча кўрсатилиб, кейин тезлик билан олиб қўйилса, бола ўқиган гапини ёзиш учун диққат ва идроки шаклланади ва ёзув кўникмаси ўз-ўзидан ҳосил бўлади. Бу ўқувчининг ёзма нутқидаги бўшлиқни тўлдиришнинг бир кўриниши бўлса, образли фикрлашдаги бўшлиқни тўлдиришнинг энг маъқул ечими адабиёт дарсида 5 минутлик бадиий ўқишни ташкил этишдир. Бу жараён она тили дарсларида ҳам давом эттирилса, мақсадга мувофиқдир. Ҳар бир ўқувчининг қўлида бадиий адабиёт, қайсидир ёзувчининг асари мавжуд бўлишига эришилади ва ҳар куни дарс бошлашда навбатдаги ўқувчи 5 мин.ўзи ўқиган асар ёки шеърни тақдимот қилади. Ўқувчи билимидаги бўшлиқни аниқлашнинг энг самарали усулларидан яна бири бола шахсининг шаклланишига таъсир эътувчи омилларни ўрганиб чиқишни тавсия қиламан.

Бола шахсининг ривожланишида :

-Авлоддан авлодга ўтувчи қобилият- МИКРО-МУҲИТ (шахснинг эҳтиёжи ва қизиқишига қараб);
-МЕЗО-ОМИЛ ( маълум ижтимоий муҳитга мансуб ҳаёт тарзи, маънавий- ахлоқий муносабатлари;

-МИКРО-ОМИЛ (инсоннинг моддий-маънавий яшаш шароити, унинг атрофидаги муҳит).
    Педагог, аввало, энг яхши психологдир. Қишлоқ шароитида ҳар бир боланинг 
юқорида кўрсатилган иқлимини яхши биласиз, аммо шаҳар шароитида бола психологиясига таъсир этувчи омилларни ўрганиш бирмунча мураккабдир.

     Ҳар бир болага оппоқ қоғоз беринг ва ўзлари тасаввур доирасида маълум ҳайвон образини яратиш таклифини беринг. У чизган сурат ёки ўзи яратган қаҳрамондан бола шахсига таъсир этувчи омилларни ўрганасиз. Ўқувчи билимидаги бўшлиқни тўлдиришнинг самарали усулини белгилаш ва амалга ошириш учун бола шахсига таъсир этувчи омилларни бартараф этиш лозимдир. Бу сизнинг педагогик ва психологик маҳоратингизга боғлиқ. Зеро, Президентимиз И.А.Каримов айтганидек, «Биз фарзандларимизнинг нафақат жисмоний ва маънавий соғлом ўсиши, балки уларнинг энг замонавий интеллектуал билимга эга бўлган, уйғун ривожланган инсонлар бўлиб, 21-аср талабларига тўлиқ жавоб берадиган баркамол авлод бўлиб вояга етиши учун зарур барча имкониятлар ва шароит яратишни ўз олдимизга мақсад қилиб қўйишимиз лозимдир».

